
GOUVÈNÈ CUOMO FÈ YON PATENARYA AVÈK APEPRÈ 20 PATWON POU OFRI PLIS PASE 160 DJÒB POU 

ANPLWAYE BAUSCH + LOMB/VALEANT PHARMACEUTICALS 

 

Efò pou Anbochaj Siplemantè ak Fowòm sou Travay Pral Pwograme pou Ede Plis Travayè Konekte 

avèk Djòb  

 

 

Jodi a, Gouvènè Andrew M. Cuomo te anonse apeprè 20 konpayi ki nan zòn Rochester ak Finger Lakes 

pral rasanble nan dat 28 out pou pote plis pase 160 opòtinite djòb pou anplwaye Bausch + 

Lomb/Valeant Pharmaceuticals pandan lokal la ap redui dimansyon li nan sezon livè a. Yo pral bay lòt 

fowòm sou travay avèk patwon ki pare pou anboche moun pou ede travayè ki afekte yo konekte avèk 

nouvo djòb yo.  

 

Gouvènè Cuomo di konsa, “Nou pran angajman pou asire anplwaye Bausch + Lomb yo pa rete dèyè. Eta a 

rasanble biznis ki sòti tout kote nan Finger Lakes pou ofri 160 nouvo opòtinite djòb pou ansyen anplwaye 

sa yo, pou montre menmsi yon konpayi ap fè kèk chanjman, lòt yo kapab epi pare pou anboche anplwaye. 

Mwen bat bravo pou biznis ki patisipe yo pou bay nouvo opòtinite pou Nouyòkè sa yo.” 

 

Manm Komisyon Travay Eta a, Peter M. Rivera, “Ekip nou an t ap travay avèk anplwaye Bausch + Lomb 

depi yo te fèk resevwa avi byen bonè nan mwa sa a. Nou te fè re-anbochaj vin yon priyorite prensipal 

toupatou nan eta a, epi li enpòtan pou wè anpil biznis lokal sòti deyò pou sipòte vwazen yo, zanmi yo ak 

fanmi yo.” 

 

Depatman Travay Eta a te voye Inite Repons Rapid Finger Lakes li pou ede anplwaye Bausch + Lomb yo lè 

li te bay sèvis re-anbochaj. Yo prevwa apeprè 150 anplwaye pral patisipe. Pou sipòte fowòm sou travay k 

ap fèt anplas la, sitwèb Jobs Express bay apeprè 1.000 opòtinite pou djòb pwofesyonèl, djòb teknik ak 

djòb direksyon ki endike nan lis pou kounye a nan Rejyon Finger Lakes. Depatman Travay Eta a ap 

kontinye travay pou rasanble lòt fowòm sou travay avèk plis opòtinite travay pou kontinye satisfè 

bezwen nenpòt travay ki afekte jouk nan sezon livè a. 

 



 

Haitian Creole 

Fowòm sou karyè a ap fèt ant 8:30 a.m. ak 11:30 a.m. Nan espas ki nan kafeterya nan lokal Bausch + 

Lomb nan North Goodman Street epi li louvri sèlman pou anplwaye Bausch + Lomb. 

 

Reprezantan nan rechèch, jeni swen sante, otomobil, optik, teknoloji, akademi ak lòt sektè ap la epi yo 

pare pou anboche moun. Sesyon enfòmasyon sou fason pou fè rezime ak sou fason pou debouye avèk 

tranzisyon pral fèt nan sal konferans toupre yo nan menm etaj la, ak entèvyou endividyèl. 

 

Answit, Workforce Development Institute (WDI) ofri aksè gratis nan Career Navigator Program 

(Pwogram Navigatè nan Karyè) pou anplwaye Bausch + Lomb. Yon reprezantan nan WDI ap la nan 

fowòm nan pou ankouraje moun yo patisipe nan pwogram senk jou sa a. Pwogram nan se pou moun k 

ap chèche travay, ki gen yon fòmasyon pwofesyonèl, ki pa t gen pou chèche yon djòb pa twò lontan, epi 

ki vle jwenn sipò pou idantifye nouvo estrateji, zouti ak teknik pou chèche travay. 

 

Ou kapab jwenn djòb yo nan paj Jobs Express Gouvènè a, ki gen plis pase 77.000 opòtinite travay apati 

jodi a toupatou nan eta a, ak plis pase 7.000 opòtinite travay nan rejyon Finger Lakes, nan: 

http://www.labor.ny.gov/jobs.  

